
Mesur Tai (Cymru) 2011

2011 mccc 5

RHAN 1

ATAL DROS DRO YR HAWL I BRYNU A HAWLIAU CYSYLLTIEDIG

PENNOD 1

CYFARWYDDIADAU I ATAL DROS DRO YR
HAWL I BRYNU A HAWLIAU CYSYLLTIEDIG

Penderfyniad Gweinidogion Cymru ar y cais

(1) Mae'r adran hon yn gymwys pan fydd Gweinidogion Cymru yn ystyried cais
awdurdod tai lleol am gyfarwyddyd yn atal dros dro yr hawl i brynu a hawliau
cysylltiedig yn unol ag adran 4(1) neu (2).

(2) Caiff Gweinidogion Cymru wrthod y cais (heb ystyried a yw is-adran (4) yn ei gwneud
yn ofynnol iddynt ei ganiatdu ai peidio) os ydynt o'r farn—
(a) bod yr awdurdod wedi methu & chydymffurfio 4 gofyniad a osodwyd o dan
adran 27 mewn perthynas a'r cais, neu
(b) pan fo'n ofynnol i'r awdurdod gael strategaeth ynghylch tai o dan adran 87(1) o
Ddeddf Llywodraeth Leol 2003, bod y strategaeth honno, i'r graddau y mae'n
ymwneud ag unrhyw anghydbwysedd rhwng y galw am dai cymdeithasol yn
ardal yr awdurdod a'r cyflenwad ohonynt, yn annigonol.

(3) Rhaid i Weinidogion Cymru beidio & gwneud penderfyniad o dan is-adran (2)(b) onid
ydynt wedi ystyried—
(a) unrhyw ddatganiad y mae'n ofynnol i'r awdurdod ei baratoi o dan adran 87(2)
o Ddeddf Llywodraeth Leol 2003, a

(b) unrhyw wybodaeth arall y mae Gweinidogion Cymru o'r farn ei bod yn
berthnasol.

(4) Rhaid i Weinidogion Cymru ganiatau'r cais—

(a)
(b)

(©)

(d)

os ydynt yn cytuno a chasgliad yr awdurdod ynghylch pam y mae'r cyflwr o
bwysau oherwydd prinder tai yn bodoli;

os ydynt yn cytuno a barn yr awdurdod fod y cyfarwyddyd yn ymateb priodol
i'r ffaith bod yr awdurdod wedi dod i'r casgliad fod y cyflwr o bwysau
oherwydd prinder tai yn bodoli;

os ydynt wedi eu bodloni bod cynigion yr awdurdod a gynhwysir yn ei gais yn
unol ag adran 3(2)(d) yn debygol o gyfrannu at leihad yn yr anghydbwysedd
rhwng y galw am dai cymdeithasol a'r cyflenwad ohonynt o fewn ardal yr
awdurdod, a

os ydynt wedi eu bodloni fod yr awdurdod, cyn gwneud y cais, wedi
cydymffurfio &'i rwymedigaeth i gynnal ymgynghoriad o dan adran 2.

(5) Os oes unrhyw un neu ragor o baragraffau (a) i (d) o is-adran (4) heb ei fodloni, rhaid
1 Weinidogion Cymru wrthod y cais.

(6) Rhaid i Weinidogion ganiatau neu wrthod cais yn unol a'r adran hon o fewn chwe mis
sy'ndechrau ar y dyddiad y gwnaethant benderfynu ystyried y cais (gweler adran 4(4)).

(7) Nid effeithir ar ddilysrwydd penderfyniad Gweinidogion Cymru gan fethiant i
gydymffurfio ag is-adran (6).



